
Na osnovu člana 29. stav (3) Zakona o budžetu Brčko distrikta Bosne i Hercegovine 

(„Službeni glasnik Brčko distrikta BiH”, broj 34/19) i člana 12. Zakona o Direkciji za 

finansije Brčko distrikta Bosne i Hercegovine („Službeni glasnik Brčko distrikta Bosne i 

Hercegovine“, broj: 19/07, 35/17, 03/19 i 34/19), uz saglasnost Vlade Brčko distrikta Bosne i 

Hercegovine, broj predmeta: 02-000312/20, broj akta: 01.11-1161DS-002/20 od 21. 10. 2020. 

godine, direktor Direkcije za finansije Brčko distrikta Bosne i Hercegovine d o n o s i 

 

 

PRAVILNIK 

O BUDŽETSKIM KLASIFIKACIJAMA 

 

Član 1. 

(Predmet)  
Ovim pravilnikom razrađuju se budžetske klasifikacije.  

 

Član 2. 

 (Vrste budžetskih klasifikacija) 

(1) Budžetska klasifikacija predstavlja okvir u kojem se iskazuju i sistemski prate prihodi i 

primici, rashodi i izdaci, po nosiocu, cilju, namjeni, vrsti i izvoru finansiranja.  
(2) Vrste budžetskih klasifikacija propisane su članom 29. stav (1) Zakona o budžetu Brčko 
distrikta Bosne i Hercegovine (u daljnjem tekstu: Zakon o budžetu).  
 

Član 3. 

 (Organizaciona klasifikacija)  
(1) Organizaciona klasifikacija omogućava identifikovanje finansijske odgovornosti na nivou 

budžetskog korisnika i krajnjeg  potrošačkog mjesta budžetskog korisnika, vanbudžetskog 
fonda i vanbudžetskog korisnika koji je obveznik primjene budžetskog računovodstva. 

(2) Organizaciona klasifikacija se uspostavlja definisanjem: razdjela, glave i krajnjeg  
potrošačkog mjesta budžetskog korisnika, vanbudžetskog fonda i vanbudžetskog korisnika 
koji je obveznik primjene budžetskog računovodstva. 

(3) Kodovi organizacione klasifikacije su utvrđeni u Registru budžetskih korisnika Brčko 
distrikta Bosne i Hercegovine i u njegovom posebnom dijelu. 

 

Član 4. 

(Struktura organizacione klasifikacije) 

(1) Struktura organizacione klasifikacije je sljedeća: 

a) šifra razdjela, koji sadrži              2 znaka, 

b) šifra glave, koja sadrži       2 znaka, 

c) šifra potrošačkog mjesta, koja sadrži 3 znaka. 

(2) Prilikom planiranja, dostavljanja dokumentacije na knjigovodstveno evidentiranje, te 

prilikom unosa i evidentiranja poslovnih promjena u poslovne knjige, poslije šifre razdjela i 

glave, a prije šifre potrošačkog mjesta, upisuje se znak 0. 

 

 

 

 

 



Član 5. 

(Ekonomska klasifikacija)  
(1) Ekonomska klasifikacija je sistematski okvir koji identifikuje transakcije po vrsti prihoda i 

primitaka,  rashoda i izdataka, obaveza i potraživanja kao i sredstava i izvora sredstava prema 
ekonomskoj namjeni. 

(2) Ekonomska klasifikacija je utvrđena Analitičkim kontnim planom za budžet Brčko distrikta 
Bosne i Hercegovine (u daljnjem tekstu: Kontni plan).  
 

                                                                       Član 6. 
                                                (Struktura ekonomske klasifikacije) 
 

(1) Ekonomska klasifikacija koja je sadržana u Kontnom planu sastoji se od klasa, glavnih 
kategorija, potkategorija, glavnih grupa i analitičkih konta. 

(2) S ciljem jedinstvenog i tačnog evidentiranja prihoda i primitaka, rashoda i izdataka, 
obaveza i potraživanja, sredstava i izvora sredstava, poslovne promjene u poslovnim 
knjigama, evidentiraju se na najmanje šestocifrenim analitičkim kontima sadržanim u  
Kontnom planu.  

(3) Po ukazanoj potrebi, poslovne promjene mogu se evidentirati na subanalitičkim kontima, 
koja mogu imati više od šest cifara.   
 
 

Član 7. 

(Funkcijska klasifikacija)  
(1) Klasifikacija vladinih funkcija (COFOG) propisana je od strane Organizacije za ekonomsku 

saradnju i razvoj (OECD) i objavljena je od strane Odjeljenja za statistiku Ujedinjenih naroda 
(UNSD) (u daljnjem tekstu: funkcijska klasifikacija).    

(2) Funkcijska klasifikacija primjenjuje se na rashode i izdatke te predstavlja klasifikaciju 
socioekonomskih ciljeva koje vlada želi postići kroz različite vrste potrošnje.  

 

Član 8.  
(Struktura funkcijske klasifikacije) 

(1) Funkcijska klasifikacija se sastoji od deset kategorija – sintetika, koje se dalje razvrstavaju na 

grupe – podsintetika i klase – analitika. 

(2) Kategorije se označavaju s dvije cifre i predstavljaju opće ciljeve vlade i označene su od 01 

do 10. 

(3) Grupe i klase pružaju informaciju o načinu ostvarivanja opsežnih ciljeva korištenjem oznaka 

podsintetike s tri cifre i oznaka detaljne analitike s četiri cifre. 

 

Član 9. 

(Programska klasifikacija) 

(1) Programska klasifikacija uspostavlja se definisanjem programa, aktivnosti i projekata. 

(2) Program je skup nezavisnih, usko povezanih aktivnosti i projekata usmjerenih ka ispunjenju 

zajedničkog, odnosno strateškog cilja.  

(3) Program se sastoji od jedne ili više aktivnosti i projekata, a aktivnost i projekat pripadaju 

samo jednom programu. 

(4) Aktivnost je dio programa za koji nije unaprijed utvrđeno vrijeme trajanja, a kojom su 

planirani rashodi i izdaci za ostvarivanje ciljeva utvrđenih programom. 

(5) Projekat je sastavni dio programa za koji je unaprijed utvrđeno vrijeme trajanja, a u kojem su 

planirani rashodi i izdaci za ostvarivanje ciljeva utvrđenih programom. 

(6) Projekat može biti tekući ili kapitalni. 

(7) Izvršenjem tekućeg projekta imovina se ne povećava, a kapitalni projekat podrazumijeva 

ulaganje u povećanje imovine. 

 

 

 

 



Član 10. 

(Struktura programske klasifikacije) 

(1) Budžetski korisnik, vanbudžetski fond i vanbudžetski korisnik koji je obveznik 

primjene budžetskog računovodstva, utvrđuje programe, aktivnosti i projekte iz svoje 

nadležnosti. 

(2) O utvrđenoj programskoj klasifikaciji budžetski korisnik, vanbudžetski fond i 

vanbudžetski korisnik koji je obveznik primjene budžetskog računovodstva  

obavještava Direkciju za finansije Brčko distrikta Bosne i Hercegovine. 

(3) Oznake i nazivi programske klasifikacije sastoje se od oznaka i naziva programa i 

njihovih sastavnih dijelova: aktivnosti i projekata. 

 

Član 11. 

(Fondovska klasifikacija) 

(1) Fondovska klasifikacija je sistematski okvir koji identifikuje izvore finansiranja u 

svrhu osiguranja kontrole namjenskog trošenja budžetskih sredstava. 
(2) Izdvajanje fondova vrši se u svrhu obavljanja specifičnih aktivnosti ili u svrhu 

postizanja određenih ciljeva, u skladu s posebnim propisima i ograničenjima.  

 

Član 12. 

(Struktura fondovske klasifikacije) 

(1)  Podaci o poslovnim promjenama evidentiraju se u poslovnim knjigama prema sljedećoj 

fondovskoj klasifikaciji: 

a) opći fond, čija je oznaka                                               01, 

b) fond prihoda po posebnim propisima, čija je oznaka   02, 

c) fond donacija, odnosno transfera, čija je oznaka          03, 

d) fond sredstava privatizacije i sukcesije, čija je oznaka 04, 

e) fond za posebne projekte, čija je oznaka                       05. 

(2) S ciljem lakšeg praćenja poslovnih aktivnosti, pored utvrđene fondovske klasifikacije može se 

koristiti i interna fondovska klasifikacija za budžet, vanbudžetski fond i vanbudžetskog 

korisnika koji je obveznik primjene budžetskog računovodstva.   
                                                                 

Član 13. 

(Stupanje na snagu) 

Ovaj pravilnik stupa na snagu osmog dana od dana objavljivanja u „Službenom glasniku 

Brčko distrikta Bosne i Hercegovine”. 

 

 

 

 

Broj: 02-04.1-108/20                                                                             DIREKTOR                                                                                                     

Brčko, 22. 10. 2020. godine                                                              Mato Lučić, dipl. oec. 

 

 

 

 

 

 

 

 

 

 

 

 

 


